
“Oriflame aksiyasi” 
reklama aksiyasini o‘tkazish qoidalari

1. UMUMIY QOIDALAR VA TA’RIFLAR
[bookmark: _Hlk212102937]1.1. “Ro‘yxatdan o‘ting, Buyurtma bering, Yuting” nomli reklama aksiyasi (keyingi o‘rinlarda – “Aksiya”) Oriflame savdo belgisi ostidagi mahsulotlar savdosini oshirish, mijozlar bazasini kengaytirish, iste’molchilarning jalb qilinishi va sodiqligini kuchaytirish, shuningdek kompaniyaning ijobiy imidjini shakllantirish maqsadida o‘tkaziladi. Mazkur Qoidalar O‘zbekiston Respublikasi qonunchiligi va rag‘batlantiruvchi aksiyalar to‘g‘risidagi me’yorlarga muvofiq, O‘zbekiston Respublikasining 2022-yil 7-iyunda qabul qilingan O‘RQ-776-sonli “Reklama to‘g‘risida”gi Qonunining 21-moddasiga asosan ishlab chiqilgan.
1.2. Aksiyada ishtirok etish “Ro‘yxatdan o‘ting, Buyurtma bering, Yuting” reklama aksiyasini o‘tkazish bo‘yicha ushbu Qoidalar (keyingi o‘rinlarda – “Qoidalar”) bilan to‘liq rozilik bildirilganligini anglatadi.
1.3. Aksiya tashkilotchisi: “ORIFLAME” MChJ XK, O‘zbekiston Respublikasi, Toshkent sh., 
Amir Temur ko‘chasi, 88а.
Telefon: +998 71 205 00 88
E-mail: info@oriflame.uz
1.4. Ta’riflar:
· Aksiya ishtirokchisi – 
· а) Aksiya davomida uz.oriflame.com saytida birinchi marta ro‘yxatdan o‘tgan va Aksiya davomida qiymati kamida 350 000 so‘m bo‘lgan bir martalik birinchi buyurtma bergan yangi jismoniy shaxs.
· b) Aksiyaga jalb etilgan yangi ishtirokchini o‘zining shaxsiy referal havolasi orqali taklif qilgan amaldagi ro‘yxatdan o‘tgan ishtirokchi (Oriflame brend hamkori yoki iste’molchi), taklif qilingan ishtirokchi qiymati kamida 350 000 so‘mlik birinchi buyurtma bergan taqdirda.
· Ishtirokchi ushbu Qoidalarga muvofiq tanlovda ishtirok etish uchun imkoniyatlar (shanslar)ni oladi. 
· Ishtirok etish imkoniyati – yangi ishtirokchiga birinchi marotaba 350 000 so‘mdan boshlab buyurtma qilganligi uchun bitta imkoniyat beriladi. Har bir ro‘yxatdan o‘tgan ishtirokchi esa o‘zining referal havolasi orqali taklif qilgan va 350 000 so‘mdan buyurtma joylashtirgan har bir yangi ishtirokchi uchun qo‘shimcha imkoniyat oladi. Qo‘shimcha imkoniyatlar soni muvaffaqiyatli taklif qilingan ishtirokchilar soniga teng.
· Yutuqli o‘yin – to‘g‘ridan-to‘g‘ri efirda yoki yakuniy tadbir davomida tasodifiy tanlov yo‘li bilan Aksiya G‘oliblarini aniqlash jarayoni.
· Aksiya G‘olibi – ushbu Qoidalarga muvofiq o‘tkaziladigan sovrinli o‘yin davomida tasodifiy tarzda tanlangan ishtirokchi.
2. AKSIYANI O‘TKAZISH MUDDATLARI
2.1. Aksiyani o‘tkazishning umumiy muddati: 2025 yil 27-oktyabridan 2025 yil 5-dekabrigacha.
2.2. Yutuqli o‘yin davrlari:
· ikki ming yigirma beshinchi yil yigirma yettinchi oktyabrdan ikkinchi noyabrigacha (shu kuni ham qo‘shilgan holda) – birinchi bosqich qur’asida ishtirok etishadi (yakuniy natijalar ikki ming yigirma beshinchi yil beshinchi noyabr (chorshanba) kuni e’lon qilinadi);
· ikki ming yigirma beshinchi yil uchinchi noyabridan to‘qqizinchi noyabrigacha – ikkinchi bosqich qur’asida ishtirok etishadi (yakuniy natijalar ikki ming yigirma beshinchi yil o‘n ikkinchi noyabr (chorshanba) kuni e’lon qilinadi);
· ikki ming yigirma beshinchi yil o‘ninchi noyabridan o‘n oltinchi noyabrigacha – uchinchi bosqich qur’asida ishtirok etishadi (yakuniy natijalar ikki ming yigirma beshinchi yil o‘n to‘qqizinchi noyabr (chorshanba) kuni e’lon qilinadi);
· ikki ming yigirma beshinchi yil o‘n yettinchi noyabrdan yigirma uchinchi noyabrgacha - to‘rtinchi bosqich qur’asida ishtirok etishadi (yakuniy natijalar ikki ming yigirma beshinchi yil yigirma to‘qqizinchi noyabr (chorshanba) kuni e’lon qilinadi).
2.3. Aksiyada ishtirok etish faqat Aksiya shartlariga rioya qilingan taqdirda – uz.oriflame.com saytida buyurtma joylashtirish yoki uz.oriflame.com saytida taqdim etilgan referal havola orqali yangi ishtirokchilarni taklif qilish orqali mumkin.
2.4. Barcha sanalar Toshkent shahri vaqti bilan ko‘rsatiladi.
2.5. Aksiyani o‘tkazish joyi: O‘zbekiston Respublikasi.
3. AKSIYA ISHTIROKCHILARI
3.1. Aksiyada O‘zbekiston Respublikasi fuqarolari, shuningdek qonuniy ravishda O‘zbekiston hududida bo‘lib turgan 18 yoshdan oshgan chet el fuqarolari yoki fuqaroligi bo‘lmagan, muomalaga layoqatli shaxslar ishtirok etishi mumkin.
3.2. Tashkilotchi xodimlari, ular bilan bog‘liq shaxslar hamda ularning oila a’zolari Aksiyada ishtirok etishlari taqiqlanadi.
3.3. Ishtirokchilar quyidagi huquqlarga ega:
· Qoidalar bilan tanishish
· Aksiyada ishtirok etish
· G‘olib bo‘lgan taqdirda sovrinni olish.
3.4. Ishtirokchilar quyidagi majburiyatlarga ega:
· Aksiya qoidalariga rioya etish
· uz.orifame.com saytida ro‘yxatdan o‘tishda to‘g‘ri aloqa va ro‘yxatdan o‘tish ma’lumotlarini ko‘rsatish.
4. TASHKILOTCHI MAJBURIYATLARI
4.1. Tashkilotchi quyidagi majburiyatlarga ega:
· Aksiyani ushbu Qoidalarga muvofiq o‘tkazish;
· G‘oliblarni aniqlash bo‘yicha qur’alarni tashkil etish;
· Aksiya G‘oliblariga barcha sovrinlarni topshirishni ta’minlash.
4.2. Tashkilotchi Ishtirokchilar tomonidan yo‘l qo‘yilgan texnik nosozliklar, shuningdek uchinchi shaxslarning harakatlari oqibatida ma’lumotlarning buzilishi uchun javobgar emas.
5. ISHTIROK ETISH MEXANIKASI VA SOVRINLAR
5.1. Aksiyada ishtirok etish uchun jismoniy shaxs:
[bookmark: _Hlk212122007]5.1.1. Aksiya davomida ushbu Qoidalarning 2.1-bandiga muvofiq rasmiy uz.oriflame.com (“Sayt”) orqali ro‘yxatdan o‘tish va ishtirokchining individual raqamini olishi kerak.
5.1.2. Saytda 350 000 so‘m miqdorda buyurtma joylashtirishi kerak.
5.1.3. Birinchi marta 350 000 so‘m va undan yuqori qiymatdagi buyurtma qilgan yangi ro‘yxatdan o‘tgan Aksiya ishtirokchisi mos bosqichning yutuqlar o‘yinida qatnashish uchun bitta imkoniyatga ega bo‘ladi. Bundan tashqari, har bir Ishtirokchi o‘zining shaxsiy referal havolasi orqali taklif qilgan va 350 000 so‘mdan buyurtma qilgan har bir yangi ishtirokchi uchun qo‘shimcha imkoniyatlarga ega bo‘ladi. Qo‘shimcha imkoniyatlar soni taklif qilingan bunday ishtirokchilar soniga teng. Amaldagi brend hamkorlar va mijozlar ham yangi odamlarni taklif qilib, ularni Sayt orqali ro‘yxatdan o‘tkazib, 350 000 so‘mlik buyurtma qilishiga erishgan holda aksiyada qatnashishlari mumkin. Yutuqli o‘yinda faqatgina birinchi pog‘onaga taklif qilingan yangi ishtirokchilar hisobga olinadi. Yutuqli o‘yinda faqat to‘langan va o‘yin o‘tkazilish vaqtiga kelib bekor qilinmagan yoki qaytarilmagan buyurtmalar ishtirok etadi.
5.1.4 Buyurtmani to‘liq to‘lash kerak. Aksiyada ishtirok etish uchun sotib olingan mahsulot qaytarilganda, sovrinni olish huquqi bekor qilinadi. Shuningdek, Aksiya o‘tkazilayotgan vaqtda to‘liq to‘lanmagan buyurtmalar yutuqlar o‘yinida ishtirok etmaydi.
5.1.5 Sovrinlarning rangi va boshqa xususiyatlari Oriflame tomonidan o‘z tanloviga ko‘ra belgilanadi.
5.2 Yutuqli o‘yinnning har bir bosqichi:
Birinchi bosqich:
- 3 dona iPhone 16 (128 GB)
[bookmark: _Hlk211332018]- Oriflame mahsulotlari to‘plami: (5 ta Novage+ to‘plami, 5 ta Wellosophy to‘plami, 5 ta Divine to‘plami, 5 ta THE ONE to‘plami
Ikkinchi bosqich:
- 3 dona iPhone 16 (128 GB)
[bookmark: _Hlk212127188]- Oriflame mahsulotlari to‘plami: (5 ta Novage+ to‘plami, 5 ta Wellosophy to‘plami, 5 ta Divine to‘plami, 5 ta THE ONE to‘plami
Uchinchi bosqich:
- 3 dona iPhone 16 (128 GB)
- Oriflame mahsulotlari to‘plami: (5 ta Novage+ to‘plami, 5 ta Wellosophy to‘plami, 5 ta Divine to‘plami, 5 ta THE ONE to‘plami
To‘rtinchi bosqich:
- 3 dona iPhone 16 (128 GB)
- Oriflame mahsulotlari to‘plami: (5 ta Novage+ to‘plami, 5 ta Wellosophy to‘plami, 5 ta Divine to‘plami, 5 ta THE ONE to‘plami
- Dubayga ikki kishilik bitta yo‘llanma, Pxuketga ikki kishilik bitta yo‘llanma, Vetnamga ikki kishilik bitta yo‘llanma (5 kun, 4 yulduzli mehmonxona, nonushta bilan, aviachipta – “ekonom klass”). Sayohat sanalari yutuqli o‘yin yakuniga ko‘ra tomonlar o‘rtasida kelishiladi. Ushbu sovringa viza rasmiylashtirish xarajatlari kiritilmaydi.
Ko‘rsatilgan sovrinlar ishtirokchining Shaxsiy Kabinetidagi savatiga rasmiylashtiriladi va Saytda belgilangan tartibda taqdim etiladi.
5.3. Sovrin egalari G‘oliblarni tasodifiy raqamlar generatori yordamida aniqlash orqali, Oriflame Uzbekistan Telegram akkauntida jonli efirda aniqlanadi. Natijalar jonli efirdan so‘ng 5 ish kunidan kechiktirmay Saytga joylanadi.


5.4. Aksiya shartlarini bajargan ishtirokchilar:
· ikki ming yigirma beshinchi yil yigirma yettinchi oktyabrdan ikkinchi noyabrgacha – yutuqli o‘yin birinchi bosqichida ishtirok etishadi (yakuniy natijalar ikki ming yigirma beshinchi yil beshinchi noyabr (chorshanba) kuni e’lon qilinadi);
· ikki ming yigirma beshinchi yil uchinchi noyabridan to‘qqizinchi noyabrigacha – yutuqli o‘yin ikkinchi bosqichida ishtirok etishadi (yakuniy natijalar ikki ming yigirma beshinchi yil o‘n ikkinchi noyabr (chorshanba) kuni e’lon qilinadi);
· ikki ming yigirma beshinchi yil o‘ninchi noyabrdan o‘n oltinchi noyabrhacha – yutuqli o‘yinning uchinchi bosqichida ishtirok etishadi (yakuniy natijalar ikki ming yigirma beshinchi yil o‘n to‘qqizinchi noyabr (chorshanba) kuni e’lon qilinadi);
· ikki ming yigirma beshinchi yil o‘n yettinchi noyabridan yigirma uchinchi noyabrigacha – yutuqli o‘yin to‘rtinchi bosqichida ishtirok etishadi (yakuniy natijalar ikki ming yigirma beshinchi yil yigirma to‘qqizinchi noyabr (shanba) kuni e’lon qilinadi).
5.5. Oldingi bosqichlarda g‘olib bo‘lmagan ishtirokchilar keyingi o‘yinlarda ham qatnashadilar.Final o‘yinida esa to‘rtta bosqichdan hech bo‘lmaganda bittasida shartlarni bajargan barcha ishtirokchilar qatnashadilar.
6. AKSIYA G‘OLIBLARINI ANIQLASH TARTIBI
6.1. Barcha Aksiya o‘yinlari G‘oliblari ushbu Qoidalarning 5.1-bandida ko‘rsatilgan shartlarni bajargan barcha ishtirokchilar orasida tasodifiy raqamlar generatoridan foydalangan holda tasodifiy tanlash yo‘li bilan aniqlanadi.
6.2. Har bir yutuqli o‘yin jarayoni video yozuvga olinadi va tegishli o‘yin o‘tkazilgan sanadan boshlab kamida 36 oy davomida saqlanadi.
6.3. Bitta Ishtirokchi butun Aksiya davomida faqat bitta sovrin olish huquqiga ega. Aksiyaning biror bosqichida sovrin yutgan ishtirokchi keyingi bosqichlarda, shu jumladan final yutuqli o‘yinda ham ishtirok eta olmaydi.
Ushbu shart istisnosiz barcha bosqichlar uchun amal qiladi.
7. SOVRINLARNI OLISH TARTIBI VA MUDDATLARI
7.1. Aksiya g‘oliblari Tashkilotchi tomonidan Saytda ro‘yxatdan o‘tishda Ishtirokchi ko‘rsatgan telefon raqami va/yoki elektron pochta orqali xabardor qilinadi.
7.1.1. Tashkilotchi Aksiya G‘olibi bilan bog‘lanish uchun kamida ikkita urinishni amalga oshirish majburiyatini oladi:
– bitta urinish – telefon orqali;
– bitta urinish – elektron pochta orqali.
Natijalar e’lon qilingan paytdan boshlab 15 (o‘n besh) kun ichida Aksiya G‘olibi bilan aloqa o‘rnatishning imkoni bo‘lmagan taqdirda, sovrin talab etilmagan deb hisoblanadi.
7.1.2. Saytda ro‘yxatdan o‘tish vaqtida ko‘rsatilgan aloqa ma’lumotlari (telefon, e-mail)ning to‘g‘riligi uchun faqatgina Ishtirokchining o‘zi javobgar hisoblanadi. Ma’lumotlarda xatolik yoki ularning haqiqiy emasligi sababli G‘olibni xabardor qilishning imkoni bo‘lmagan taqdirda Tashkilotchi javobgar emas. Shuningdek, Saytda ro‘yxatdan o‘tishda noto‘g‘ri aloqa ma’lumotlari ko‘rsatilgani sababli Ishtirokchi bilan bog‘lanishning imkoni bo‘lmasa, bu uchun ham Tashkilotchi javobgar bo‘lmaydi. Ma’lumotlarning dolzarbligi va ishonchliligi bo‘yicha mas’uliyat faqat Ishtirokchining zimmasiga yuklanadi.
7.2. Sovrinni olish uchun Aksiya G‘olibi quyidagilarni bajarishi shart:
· Shaxsini tasdiqlash uchun shaxsni tasdiqlovchi hujjatlarning (pasport/ID-karta) asl nusxasini taqdim etish va nusxa olishga ruxsat berish;
· JShShIR hamda yashash manzilini tasdiqlovchi hujjatlarni taqdim etish;
· G‘olibning shaxsiy ma’lumotlari ko‘rsatilgan sovrinni qabul qilib olish-topshirish dalolatnomasini imzolash.
7.3. Barcha sovrinlar Aksiya yakunlangandan va G‘oliblar ro‘yxati e’lon qilingandan keyin 30 (o‘ttiz) kun ichida Aksiya G‘oliblariga topshiriladi.
Aksiya g‘oliblariga sovrin sifatida sayohat yo‘llanmasi taqdim etilgan taqdirda, ular g‘olib deb e’lon qilingan kundan boshlab 10 kun ichida safar sanasini Tashkilotchi bilan kelishib olishlari shart.
7.4. Sovrinlar pul ekvivalenti yoki boshqa sovg‘alarga almashtirilmaydi hamda uchinchi shaxslarga berilmaydi.
7.5. Sovrinni olish bilan bog‘liq barcha soliqlar (jumladan jismoniy shaxslar daromad solig‘i (12%) ) Tashkilotchi tomonidan hisoblanadi va amaldagi qonunchilikka muvofiq to‘lanadi. G‘olib soliqlarni to‘g‘ri hisoblash uchun zarur bo‘lgan barcha ma’lumotlarni taqdim etishi shart.
7.6. Sovrinlarni topshirish manzili: Toshkent shahri, Oriflame ofisi, Amir Temur ko‘chasi 88A.
Istisno tariqasida, Oriflame mahsulotlari ko‘rinishidagi sovrinlar, Saytda ro‘yxatdan o‘tishda to‘g‘ri ma’lumotlar kiritilgan taqdirda, Tashkilotchi hisobidan Aksiya G‘olibining manziliga yetkazib beriladi. 
9. TALAB ETILMAGAN SOVRINLAR
9.1. Agar G‘olib zarur hujjatlarni taqdim etmasa, sovrindan voz kechsa yoki natijalar e’lon qilingan kundan boshlab 15 (o‘n besh) kun ichida Tashkilotchi bilan bog‘lanmasa, sovrin talab etilmagan deb hisoblanadi.
9.2. Talab etilmagan sovrinlar qayta o‘ynalmaydi va Tashkilotchi tomonidan o‘z ixtiyori asosida tasarruf etiladi.
10. AKSIYA ISHTIROKCHILARINI AKSIYA O‘TKAZILISH MUDDATLARI VA SHARTLARI HAQIDA XABARDOR QILISH TARTIBI VA USULLARI 
10.1. Ushbu Aksiya Qoidalari Tashkilotchining rasmiy Sayti: uz.oriflame.com da ochiq foydalanish uchun joylashtiriladi.
10.2. Ishtirok etish shartlari, sovrinlar, Aksiya o‘tkazish muddatlari, shuningdek qoidalardagi o‘zgarishlar to‘g‘risidagi ma’lumotlar qo‘shimcha ravishda Tashkilotchining veb-saytida va Oriflamening ijtimoiy tarmoqlardagi rasmiy akkauntlarida joylashtirilishi mumkin.
10.3. Ushbu Qoidalarga o‘zgartirishlar kiritilgan taqdirda, Tashkilotchi yangilangan tahrirni Saytga joylashtiradi. O‘zgartirishlar ular e’lon qilingan vaqtdan boshlab kuchga kiradi.
10.4. Ishtirokchilar Aksiya shartlari, yangilanishlari va yakunlari bilan o‘z vaqtida tanishib chiqish uchun mas’uldirlar; mazkur ma’lumotlar Tashkilotchining rasmiy Saytida joylashtiriladi.
10.5. Qo‘shimcha axborot materiallari, jumladan yutuqli o‘yinlar videotranslyatsiyalari, onlayn formatda Saytda yoki ijtimoiy tarmoqlarda joylashtirilishi mumkin.
11. MAXSUS SHARTLAR
11.1. Sovrinlarning tashqi ko‘rinishi reklama va axborot materiallarida keltirilgan tasvirlardan farq qilishi mumkin. Sovrinlarning parametrlari, xususiyatlari, jihozlanishi va rangi Tashkilotchi tomonidan o‘z ixtiyori asosida belgilanadi va o‘zgartirilishi mumkin. 
11.2. Tashkilotchi quyidagi hollarda Ishtirokchining natijalarini haqiqiy emas deb topish va sovrinni berishdan bosh tortish huquqiga ega:
• Ishtirokchi ushbu Qoidalar shartlarini buzgan taqdirda;
• Ishtirokchi bir nechta akkaunt (multiakkaunting) ro‘yxatdan o‘tkazgan bo‘lsa, jumladan soxta yoki ishonchsiz ma’lumotlar bilan, shuningdek Aksiya doirasida ustunlik olish maqsadida har qanday boshqa manipulyatsiyalarni amalga oshirgan taqdirda;
• Ishtirokchi ustunlikka erishish uchun texnik vositalar yoki avtomatlashtirilgan instrumentlardan foydalangan taqdirda;
• Ishtirokchiga yutuqli o‘yinda ishtirok etish huquqini bergan buyurtma keyinchalik bekor qilingan, to‘lanmagan yoki qaytarilgan taqdirda;
• Ishtirokchi shaxsini yoki ro‘yxatdan o‘tish ma’lumotlarini tasdiqlovchi ishonchli hujjatlarni taqdim etmagan taqdirda;
• Ishtirokchi ushbu Qoidalarda nazarda tutilgan hujjatlarni imzolashdan bosh tortgan taqdirda.
• Ishtirokchi vijdonsiz ravishda harakat qilgan bo‘lsa, jumladan boshqa Ishtirokchilarga bosim o‘tkazgan, tiraj haqida yolg‘on ma’lumot tarqatgan yoki g‘oliblarni aniqlash jarayoniga aralashishga uringan taqdirda.
Tashkilotchi Ishtirokchilarning vijdonlilik tamoyiliga rioya etishini tekshirishni amalga oshiradi, bunda ro‘yxatdan o‘tish ma’lumotlari, buyurtmalar tarixi hamda tizimdagi faoliyati tahlil qilinadi. Ishtirokchini diskvalifikatsiya qilish to‘g‘risidagi Tashkilotchining qarori yakuniy hisoblanadi va qayta ko‘rib chiqilmaydi. Tashkilotchi sovrin topshirilishidan oldin istalgan vaqtda qoida buzilishi aniqlangan taqdirda Ishtirokchining natijalarini haqiqiy emas deb topish va bekor qilish huquqiga ega.
11.3. Aksiya bilan bog‘liq masalalar bo‘yicha Tashkilotchining barcha qarorlari yakuniy hisoblanadi va qayta ko‘rib chiqilmaydi.
11.4. Sovrin topshirilgan vaqtdan boshlab Ishtirokchi Sovrinni tasodifiy yo‘qotish, shikastlanish yoki nobud bo‘lishi bilan bog‘liq barcha xavflarni o‘z zimmasiga oladi.
11.5. Tashkilotchining sovrinlarni topshirish bo‘yicha javobgarligi ushbu Qoidalarga muvofiq ularning soni, sifati hamda taqdim etilish shartlari bilan cheklanadi.
11.6. Tashkilotchi ushbu Qoidalarga kiritilmagan masalalar bo‘yicha Ishtirokchilar bilan yozishma yoki boshqa shakldagi muloqotga kirishmaslik huquqiga ega.
11.7. Sovrinlarning sifati bo‘yicha javobgarlik ularning ishlab chiqaruvchisiga yuklatiladi. Sifat bilan bog‘liq barcha da’volar bevosita ishlab chiqaruvchiga yo‘naltiriladi. 
11.8. Sovrin G‘olibning aybi bilan qaytarilgan taqdirda, u qayta topshirilmaydi. Bunday sovrinlar talab etilmagan deb hisoblanadi.
11.9. Sovrinlarni G‘olibga topshirish majburiyatlarini bajarish maqsadida Tashkilotchi 7.1-bandda ko‘rsatilgan qo‘shimcha ma’lumotlarni taqdim etishni talab qilish huquqiga ega. Bunday ma’lumotlarni taqdim etishdan G‘olibning bosh tortishi Sovrinni olishdan voz kechgan deb hisoblanadi.
11.10. G‘olib Sovrinni olish uchun zarur bo‘lgan va Tashkilotchi tomonidan taqdim etiladigan barcha hujjatlarni to‘ldirishi va imzolashi shart.
11.11. Tashkilotchi Qoidalarni buzgan yoki vijdonsiz ravishda harakat qilgan Ishtirokchining natijalarini haqiqiy emas deb topish huquqiga ega.
11.12. Texnik nosozliklar, Aksiyani o‘tkazish jarayoniga aralashuv, firibgarlik yoki Aksiyaning to‘g‘ri o‘tkazilishiga to‘sqinlik qiluvchi boshqa holatlar yuzaga kelgan taqdirda, Tashkilotchi Aksiya muddatlarini o‘zgartirish, uni to‘xtatib turish yoki bekor qilish huquqiga ega.
11.13. Tashkilotchi sovrinlarning yetkazib berilishi uchun Ishtirokchi tomonidan noto‘g‘ri yoki to‘liq bo‘lmagan ma’lumotlar taqdim etilgan taqdirda javobgar emas.
11.14. Mazkur Aksiya rag‘batlantiruvchi Aksiya bo‘lib hisoblanadi.
11.15. Ushbu Qoidalarga kiritilmagan va nizoli bo‘lib qolgan masalalar O‘zbekiston Respublikasi amaldagi qonunchiligiga muvofiq tartibga solinadi.
11.16. Aksiya Qoidalariga rozilik bildirish Ishtirokchining Tashkilotchi va uning hamkorlari tomonidan axborot xabarlari va xabarnomalarini olishga rozilik bildirganini anglatadi.
11.17. Aksiyada ishtirok etish Ishtirokchining shaxsiy ma’lumotlarini 2019-yil 2-iyuldagi O‘zbekiston Respublikasi O‘RQ-547-sonli “Shaxsiy ma’lumotlar to‘g‘risida”gi Qonuniga muvofiq qayta ishlashga roziligini tasdiqlaydi. Mazkur rozilik Aksiya o‘tkazilishining butun davriga va u yakunlanganidan keyin 3 (uch) yil davomida amal qiladi.
11.18. Ushbu Qoidalarga kiritilgan atamalar faqat mazkur Aksiya doirasida qo‘llaniladi.
2025-yil 20-oktyabrdagi tahrir

